Stret Fasin blong
Planem Sandalwud

1. Stret spacing blong planem
Sandalwud emi 4m x 4m. Yu
save planem wetem kakai mo
wetem ol narafala peminan host tri
olsem aranis, Kasis, Nangai mo
Namariu.

2. Sandalwud I kro gud long kraon
we I drae.

3. Stret taem blong Sandalwud tri gat
natora blong hemi 20-30 yia.

4. Sandalwud I nidim pruning (katemaot ol
fes branj we I kro daon) taim I gat 3 yia
olsem . Meckem tinning (katemaot sam
spos ol wud I fasfas tumas).

Faenol prodak

1.Yu save mekem mani long sids, rus,
stampa, mo branj..

Sapos yu wantem moa infomesen
long Sandalwud

Kontaktem Dipatmen blong
Forestri long Vila

or luk ol Forest Ofisa long Provins
blong oli save helpem yu.

Address blong mifala I stap andanit
long pepa ia wetem telephone namba
blong Dipatmen.

Forest Department
PMB 9064
Port Vila

Phone: 23171/23856
Fax: 23856
E-mail: forestry@yahoo.com.vu

Dipatmen blong Forestri I prodiusum
smol liflet ia wetem faenensial sapot
blong NZaid long saed blong wudlot

trening mo neseri manejmen



Stret taem blong
Sandalwud frut I redi

Hao nao bai blong tritim ol
sids afta we oli kolektem

Frut blong sandalwud I redi long manis blong
January, May, June mo July mo bageken long
manis Novemba mo Disemba long evti yia.

Hao blong jekem se frut I redi?
1. Jekem se frut I redi mo I black gud.

2. Samtaem ol sids we oli foldaon daon long
kraon oli no gud be mek sua se sapos yu
kolektem hemia we I foldaon long graon he-
mia we oli fres nomo.

Kolektem gud olgeta we oli raef mo stap an-
tap long tri.

3. Pikimap ol sids kwik taem from
samtaem pijin I save kakai mo dropem long
narafala ples mo taim oli foldaon, rat tu I
save kakai olgeta.

1. Fulumap long wan klin bak mo livim I stap kasem
taim skin I sting. Afta we skin I sting yu
washemaot ol skin ia mo putum ol sids long
wan klin kalico blong I drae.

2. Mas fulumap ol sids long wan bak
blong mekem se rat ino kakai.

3. Livim I stap bak blong 1 o 2 manis bifo planem
long jeminesen bokis.

4. Testem ol sids fastaem. Blong testem, fulumap
wota long wan baket o dish afta putum ol sids iko
mo livim I stap ova naet. Olgeta we oli flot yu kare-
maot mo sakem. Olgeta we oli draon, planem long
jeminesen bokis mo kavremap gud long wan plastic
bak ot krin net afta livim andanit long wan smol
shelta.

Stret Fasin blong lukaotem
ol sidlings long neseri

1. Yu mas mixim kraon blong yu. Yu karem 2
bag kraon mo wan bag sandbis mo mixim
gud bifo yu fulumap long germination box
blong yu. Mo mekem sem samting long
kraon insaed long ol plastic blong yu.

2. Yu mas wotarem ol sids ia blong mekem se
kraon I Wetwet oltaem.

3. Afta 2-3 wiks ol sids I stat blong gro mo yu
mas karemaot bag coprah blong mekem se
ol sids I fri blong gro stret igo antap.

4. Taem we oli gro mo gat 2-3 lifs yu karemaot
olgeta mo planem insaed long ol plastic
blong yu long standout bed wetem
Anternedra we hemi host plant blong hem.
Pulumaot eni kras we I gro insaed long
plastic blong blokem competisen long kakai.

5. Bambae oli stap long stand out bed blong
narafala 3 manis afta yu karemaot lif coconut
or krin net blong yu mo lego I stap long sun
blong narafala 3 manis bifo yu save
planemaot long fil.




